
内容概要

《古今名医临证实录丛书:发热》为古今名医临证实录丛书之一，分为古代医家和近现代医家两部分，
书中选取了各位医家对发热病的证治经验，并且多选取对其确有阐发，有医案佐证的医家经验，部分
加入医家对该病的医论医话及常用效方，旨在为临床中医诊治发热这一疾病提供借鉴。

章节摘录

版权页：   4.伏邪 伏邪者，本篇创立之名。
本之《内经》，参之诸家，验之今世，即世人泛指伤寒、瘟疫、春邪、秋邪、时邪、温病、热病诸证
之本原也。
然所谓伏者，冬寒伏于膜原之间，化热伤阴，表里分传，多为热证。
以始得病，溲即浑浊，或黄或赤为据，其症则溲赤而浑，神烦少寐，或洒洒振寒，或蒸蒸发热，或但
热不寒，或汗出热不退，或潮热往来，或寒热如疟，或头疼身痛，或狂躁谵语，或渴或不渴，或反欲
热饮，或有汗，或无汗，或汗不达下，舌苔或白或黄，或灰或黑，或滑或涩，或生芒刺，或反无苔而
色紫赤，大便或秘或溏，或下利臭水，或如败酱，或带瘀血，或遇湿土司令，酿成湿温，则身痛异常
，溲更浑浊，当与湿证门参治。
然湿从土化，土无成位，湿无专证，但治伏邪为主，辅以温通治湿之意。
其解或战汗自汗，躁汗狂汗，发斑发疹，其剧或发痉，或神昏如醉，或黑苔起刺，唇齿焦枯，或鼻煤
舌裂，或呃逆从少腹上冲，或摇头，肢体振掉，或气急痰涌，其脉则忌紧涩细数，而喜和缓滑大。
其治或先用吴氏达原饮加减，从乎中治。
然后或汗或下。
如见三阳表证，加羌活、葛根、柴胡之类。
见三阴里证，加大黄、芒硝之类。
或先汗而后下，或先下而后汗，或汗而再汗，或下而再下，，或侣汗不下，或但下不汗，或养阴化邪
，或补泻兼施。
无为夹阴所惑，误服桂、附则死。
察其症脉表里虚实，老少强弱，风土寒暄，膏粱藜藿，参合为治。
善后则宦和胃养阴，汗则九味羌活汤、活人败毒散、柴葛解肌汤、小柴胡汤、吴氏达原饮，加三阳表
药，医话柴胡白虎汤之类。
下则大小承气汤、调胃承气汤、桃仁承气汤、大柴胡汤、柴胡加芒硝汤、凉膈散、拔萃犀角地黄汤、
吴氏达原饮加大黄，医话中承气汤、蒌贝二陈汤之类。
养阴化邪，则犀角地黄汤、医话柴胡生地汤之类。
补泻兼施，则陶氏黄龙汤、医话大黄人参汤，或半夏泻心汤、十味温胆汤之类。
善后则医话归芍二陈汤，加谷芽、神曲之类。
此其大略，神而明之，存乎其人。
《灵枢·邪气脏腑病形》篇日：正邪之中人也微，先见于色，不知于身，若有若无，若亡若存，有形
无形，莫知其情。
又五变篇日：百病之始期也，必先生于风雨寒暑，循毫毛而人腠理，或复还，或留止。
《素问·生气通天论》日：冬伤于寒，春必病温。
又八正神明论曰：正邪者，身形若用力，汗出腠理开，逢虚风，其中人也微，故莫知其情，莫见其形
。
又热论篇日：今夫热病者，皆伤寒之类也。
此《内经》诸篇，分明以正邪内伏，而后发为瘟疫。
又六元正纪大论，六经司天之气，气温草荣民康之际，温厉乃作，远近咸若。
此其先有伏邪可据。
《难经》温病之脉，行在诸经，不知何经之动。
此经中有伏气可知。
《周礼》四时皆有厉疾。
盖邪伏之深，亦可期年而发。
《吕览》、《礼记》，以非时之气为疫，即伏邪因感而发。
《史记》齐中御府长信，冬时堕水濡衣，病热伏寒，化热可证。
《金匮要略》百合病，必待日数足而后解，亦伏邪之类。

《伤寒论》平脉篇，直以伏气为病名。
又伤寒例，以寒毒藏于肌肤，春变为温，夏变为暑。
春时阳气发于冬时伏寒。
冬伤于寒，发为温病，本于经旨。
又太阳篇，太阳病发热而渴，不女寒者为温病，即不畏寒，邪非在表，而渴属内热伏气显然。
又阳明篇诸下证，与伏邪人胃之意同。
又少阴篇之自利，心下痛，厥阴篇之厥深热亦深诸下证，与伏邪化热伤阴之意同。
《太平御览》、（七百四十二卷）载曹植说疫气致病，悉被褐茹藿之子，荆室蓬户之人，若夫殿处鼎
食之家，若是者鲜矣。
此亦饥寒伤正，邪伏而后发。
巢元方以疫厉与时气温热相类，盖不知由于一气所伏，而有轻重多寡之分耳。
《通鉴·唐纪》，关中比岁饥馑，兵民率皆瘦黑，至是麦始熟，市有醉人，当时以为嘉瑞，人乍饱食
，死者五之一。
此人饱食，非受风寒，盖有伏邪内动。

编辑推荐

《古今名医临证实录丛书:发热》内容翔实，具有极高的临床应用价值和文献参考价值，能够帮助广大
中医学生、中医临床医生、中医爱好者增进学识。

Page 6



第一图书网, tushu007.com
<<发热>>

版权说明

本站所提供下载的PDF图书仅提供预览和简介，请支持正版图书。

更多资源请访问:http://www.tushu007.com

Page 7


